
	Përshkrimi i lëndës:
	Lënda Morfologji e gjuhës amtare është ndarë në dy pjesë. Fillimisht nis me fjalëformimin që në shqipen është shumë i rëndësishëm dhe në këtë kurs synon të mësohet nga këndvështrime të ndryshme – morfosintaksore, leksiko-semantike dhe kognitive. Fjalëformimi i shqipes është shumë i larmishëm dhe së këndejmi ndërton raporte të ndryshme morfosintaksore, por edhe semantike dhe kognitive. Në vazhdim të kursit mësohen pjesët e ligjëratës që i takojnë sistemit emëror të shqipes, përfshirë emrin, mbiemrin, përemrin dhe numërorin. Pjesët e ligjëratës gjithashtu mësohen jo vetëm në bazë të formës, por edhe të funksionit që kryejnë. 
Pjesa e dytë e këtij moduli trajton sistemin foljor dhe pjesët e pandryshueshme të ligjëratës në gjuhën shqipe. Fillimisht sistemi foljor i shqipes, edhe i çliruar nga problemet me foljet e parregullta që i kanë gjuhët si anglishtja, është i komplikuar për shkak të mënyrave të shumta dhe unike, si dhe për shkak të kohëve të foljeve. Gjithashtu lënia pasdore e disa kohëve foljore me rastin e njësimit të shqipes, e bën sistemin foljor edhe më interesant. Edhe ndajfolja është e rëndësishme, por nuk mbeten prapa pjesët e pandryshueshme të ligjëratës, të cilat kanë funksione të ndryshme sintaksore, të cilat e bëjnë materien e studimit të kësaj lënde shumë interesante dhe të rëndësishme, jo vetëm vetvetiu por edhe për vazhdimin e studimeve të mëtejshme në sintaksën e shqipes. 

	Qëllimet e lëndës:
	  
Kjo lënd synon t’i fusë studentët në studimet mbi njohjen e formës dhe të strukturës së fjalëve të gjuhës shqipe, duke ua mësuar atyre konceptet themelore dhe të avancuara të morfologjisë, në pjesën e parë ku flitet për strukturën e fjalëve dhe të fjalëformimit dhe për tipat e fjalëformimit në gjuhën shqipe; pjesë të ligjëratës që janë pjesë e sistemit nominal të shqipes, që janë emri, mbiemri e përemri, si dhe numërorët. 
Pjesa e dytë e lëndës synon t’i pajisë studentët më njohje të thelluara lidhur me pjesë e ligjëratës që janë pjesë e sistemit verbal të shqipes, që janë folja e ndajfolja, si dhe pjesëza, parafjala, lidhëza e pasthirrma. Po ashtu, kursi synon t’i mësojë studentët për ta bërë identifikimin funksional të fjalëve të shqipes dhe klasifikimin po ashtu funksional të tyre nëpër pjesë të ligjëratës. 
Kjo natyrë e morfologjisë së shqipes i bën këto studime edhe më të nevojshme dhe më praktike, duke i përgatitur studentët edhe për kurset e mëpastajme të gramatikës, në pjesën e sintaksës dhe për studime të historisë së gjuhës.



	Rezultatet e pritshme të nxënies:
	Pas përfundimit të këtij kursi (lënde) studenti: 

	
	· definon  nocionet themelore dhe ato më të avancuara të morfologjisë së shqipes;

	
	· definon rregullat e fjalëformimit të shqipes;

	
	· analizon pjesët e ligjëratës sipas funksionit të tyre. 
· analizon tekste në nivelin morgologjik;

	
	· dallon format analitike nga format sintetike;

	
	·  krahasojnë raportet paradigmatike dhe raportet sintagmatike me rastin e fjalëformimit.

	
	Ngarkesa e studentit (duhet të jetë në përputhje me rezultatet e nxënies së studentit)

	Aktiviteti
	Orë mësimore
	Ditë / Javë
	Gjithsej

	Ligjërata
	 2 (45 min)
	15
	30

	Ushtrime
	 4 (45 min)
	15 
	60

	Konsultime me mësimdhënësin
	 15 min
	8
	2

	Testi, punimi i seminarit
	8
	2
	16

	Detyrë shtëpie
	 1
	10
	10

	Mësimi individual (në bibliotekë apo në shtëpi)
	 
	
	

	Përgatitja për provimin final
	 3
	1
	3

	Koha e vlerësimit (testi, kuizi, provimi final)
	 2                                   
	4
	8

	Projektet, prezantimet, etj.
	 2                                   
	2
	4

	Totali 
	
	
	133 orë 
133:25=5.3
5 ECTS 




	Metodat e mësimdhënies:  
	Mësimi organizohet përmes ligjëratave dhe ushtrimeve në klasë. Po ashtu studentët marrin detyra shtëpie dhe fletëteste të vazhdueshme të cilat më pas ushtrohen dhe analizohen gjatë orëve të ushtrimeve. Punimet e seminareve janë një pjesë integrale e zhvillimit të kursit me ç’rast studentët realizojnë punë të pavarura individuale dhe grupore. Punimet e seminarit shfrytëzohen nga studentët edhe për ta përsosur përdorimin e aparaturës dhe metodologjisë së punës shkencore. Studentët po ashtu kanë dispozicion orët e konsultimeve në zyrë me mësimdhënësin e lëndës. 

	Metodat e vlerësimit:
	Vlerësimi intermediar: 20% 
Puna në terren: 10% 
Detyrat dhe seminaret: 10% 
Vijimi i rregullt: 10% 
Provimi final: 50% 
Total: 100%
Raporti ndërmjet pjesës teorike dhe praktike të studimit:
	Pjesa teorike
	Pjesa praktike

	40%
	60 %




	Literatura primare: 
	· Gramatika e gjuhës shqipe 1, Akademia e Shkencave e Shqipërisë, Tiranë 2002    

	Literatura shtesë:  
	  
· Bahri Beci, Gramatika e gjuhës shqipe për të gjithë, EDFA, Tiranё, 2004
· Bahri Beci, Gramatika e gjuhës shqipe (për mësimdhënësit e gjuhës shqipe) Prishtinё,
· Ali Jashari, Flutura Çitaku, Morfologjia e zbatuar, Zero Print, Prishtinё, 2014
· Vepra letrare, fragmentet e tё cilave do tё pёrdoren pёr ushtrime  



	Hartimi i planit mësimor
	

	Java
	Titulli i ligjëratës 

	Java 1:
	Njohuri të përgjithshme për morfologjinë dhe objektin e studimit

	Java 2:
	Struktura morfologjike e fjalës. Identifikimi i morfemave, temat e fjalës dhe tipat e fjalëve (struktura dhe fjalëformimi) 

	Java 3:
	Mënyrat dhe tipat e fjalëformimit. Emri-njohuritë themelore, kategoritë gramatikore dhe grupet leksikore. Formimi i emrave. Kategoritë gramatikore të emrave. Tipat e lakimit.

	Java 4:
	Mbiemri- njohuri të përgjithshme, kategoritë gramatikore, Kategoria e shkallës te mbiemrat, Emërzimi i mbiemrit dhe formimi i mbiemrave. Lakimi i mbiemrit.

	Java 5:
	Numërori. Njohuritë e përgjithshme. Veçoritë strukturore e morfologjike të numërorëve themelore. Thyesat.

	Java 6:
	Përemri, njohuri të përgjithshme, klasifikimi. Përemrat vetorë, trajtat e shkurtra, vetvetorët dhe dëftorët. Lakimi i përemrave vetorë.

	Java 7:
	Përemrat pronorë, llojet dhe emërimi i tyre. Përemrat lidhorë dhe përemrat e pacaktuar.

	Java 8:
	Folja- njohuri të përgjithshme, klasifikimi i foljeve. Klasifikimi i foljeve në zgjedhime 

	Java 9:
	Foljet e parregullta. Format gramatikore të mënyrës dëftore 

	Java 10:
	Format gramatikore të habitores, lidhores dhe kushtores

	Java 11:
	Format gramatikore të dëshirores dhe urdhërores

	Java 12:  
	Format e pashtjelluara të foljeve

	Java 13:    
	Ndajfolja, njohuri të përgjithshme. Shkallët e ndajfoljeve dhe formimi i ndajfoljeve 

	Java 14:  
	Parafjala.  Pjesëza

	Java 15:   
	Lidhëzat, klasifikimi morfologjik dhe ai sintaksor. Pasthirrma dhe onomatopeja.

	Politikat akademike dhe kodi i sjelljes

	Studentët janë të obliguar të respektojnë normat themelore të sjelljes gjatë kohës së ligjëratave dhe ushtrimeve. Gjatë ushtrimeve studentët janë të obliguar të marrin pjesë aktive në mësime interaktive. Atyre u mundësohet edhe prezantimi individual dhe grupor dhe qasja interaktive në mësim. Po ashtu studentët kanë mundësi që të kryejnë seminaret e obligueshme nga kjo lëndë. 



